
Samandrag 
Rapporten gir ei oversikt over alle vassføringsstasjonar som eksisterer og har eksistert på 
Vestlandet, frå Rogaland t.o.m. Møre og Romsdal, dvs. i vassdragsområda 30-119. 
Oversikta omfattar nummer og namn på stasjonane, feltareal og informasjon om 
reguleringar i vassdraget (uregulert og regulert dataperiode samt reguleringsdato). I 
tillegg er det berekna verdiar for midlare flaum for stasjonar med minst 10 år med 
uregulerte data. Det er eigne tabellar for stasjonar med nedbørfelt mindre enn 20 km2 og 
for stasjonar med dataseriar lengre enn 50 år. 

1 Innleiing 
Eit ledd i å vidareutvikle flaumberekningsmetodikken er å kvalitetskontrollere observerte 
flaumdata. Med dette som grunnlag er det laga ei oversikt over alle vassføringsstasjonar 
som eksisterer og har eksistert og som har data i NVE sin hydrologiske database. Denne 
rapporten omfattar vassføringsstasjonar på Vestlandet, frå Rogaland t.o.m. Møre og 
Romsdal, eller meir nøyaktig i vassdragsområda 30-119. I neste omgang vil ein 
bestemme kva for vassføringsstasjonar som skal kvalitetskontrollerast spesielt med tanke 
på flaumdata. Utvalet av desse stasjonane vil skje etter kriterium som ennå ikkje er 
bestemt. 

Ei oversikt over alle vassføringsstasjonar som eksisterer og har eksistert er nyttig også for 
mange andre formål. Av den grunn blir oversikta presentert i denne rapporten. 

 

2 Stasjonsoversikt 

2.1 Tabellforklaring 
Stasjonsoversikta i tabell 1 er laga etter stigande stasjonsnummer. Nedanfor følgjer ei 
tabellforklaring. 

Stasjonsnummer: 

NVE sitt stasjonsnummersystem er basert på Vassdragsregisteret sin del Regine (Register 
over nedbørfelt). I denne rapporten blir berre dei to første ledda i det komplette 
stasjonsnummeret nytta. Første ledd er eit vassdragsnummer. Desse går frå 001 for 
Haldenvassdraget, med urvisaren rundt kysten, med 120 for området like sør for der  
Trondheimsfjorden munnar ut i havet, til 247 for Grense Jakobselv. Nedbørfelt som har 
avløp til Finland og Sverige har vassdragsnummer på 300-tallet. Andre ledd i 
stasjonsnummeret er eit tilfeldig løpenummer innan det aktuelle vassdragsområdet. (T.d. 
103.19 Venge, der 103 er Rauma sitt vassdragsnummer og 19 er eit løpenummer.) Tredje 
ledd er et punktnummer som alltid er 0 for vassføringsstasjonar. Leddet nyttas spesielt for 
såkalla arealstasjonar. For å finne måle- eller dataseriar blir eit femdelt serienummer der 
dei tre første ledda er stasjonsnummeret nytta. Fjerde ledd er eit parameternummer; 1000 
for vasstand, 1001 for vassføring osv. Femte ledd er eit versjonsnummer som blir bruka 
til å skilje fleire seriar på same stad med same parameter. Dersom fleire versjonsnummer 
finnast, gir vanlegvis versjon 0 den mest fullstendige serien.  

Stasjonsnamn: 

Stasjonsnamn i NVE sin hydrologiske database. Dette kan avvike frå til dømes 
regulantane sine namn på stasjonen.  

Feltareal: 

Arealet til målestasjonen sitt naturlege nedbørfelt er oppgitt i km2, med to desimalar for 
areal under 10 km2, ein desimal for areal mellom 10 og 100 km2, og utan desimal for 
større felt. Areala er utrekna med hjelp av GIS av Seksjonen for geoinformasjon (VG) 

ved NVE si Vassressursavdeling. Areal som er markert i kursiv, er ikkje utrekna av 
Seksjon for geoinformasjon, men tidlegare planimetrert på kartgrunnlag 1:50 000, eller 
henta frå NVE sin digitale kartdatabase. 

Uregulert dataperiode: 

Ein periode der vassføringsdata ikkje er påverka av reguleringar i vassdraget. Ved lengre 
observasjonsopphald/databrot (meir enn ca. 5 år) er dataperioden oppdelt. Målestasjonar 
som ikkje er nedlagd er markert med dd. (dags dato).  

Reguleringsdato: 

Datoen då reguleringa trådde i kraft. I nokre tilfelle er datoen den dagen feltet blei 
regulert, dvs. at det kan vere lenge før stasjonen blei oppretta. I andre tilfelle er datoen 
den dagen som stasjonen blei påverka av reguleringa, til dømes opprettingsdato for ein 
stasjon i eit allereie regulert felt. Ei regulering kan mange gonger vere vanskeleg å 
tidfeste i detalj. I slike tilfelle er 1. januar i reguleringsåret oppført.     

Regulert dataperiode: 

Ein periode der vassføringsdata er påverka av reguleringar i vassdraget. Typen eller 
omfanget av regulering er ikkje nemnt. Ved lengre observasjonsopphald/databrot (meir 
enn ca. 5 år) er dataperioden oppdelt. Målestasjonar som ikkje er nedlagd er markert med  
dd. (dags dato). 

Minst 10 år med komplette uregulerte data: 

Stasjonar som oppfyller dette kriteriet er markert med x. 

Uregulert middelflaum, m3/s: 

Gjennomsnittet av største flaum, døgnmiddel, kvart år i den uregulerte perioden i m3/s. 
Verdien er berre berekna for stasjonar som har minst 10 år med komplette uregulerte data.   

Uregulert middelflaum, l/s•km2: 

Uregulert middelflaum omrekna til spesifikk verdi (vassføring dividert med feltareal). 
Desse verdiane vil vere eitt av fleire grunnlag for å vurdere kvalitet på flaumdata. 

Merknad: 

Særskilte tilhøve ved stasjonen eller ved data er markert. I mange tilfelle har ein i 
databasen kombinert data frå to eller fleire stasjonar til lengre dataseriar, og dette er 
markert med merknaden ”Forlenga med serie med xxx.x”. Dette er gjort når ein ny 
stasjon er etablert så nær ein gammal stasjon at det er forsvarleg å rekne med at data er 
representative for same nedbørfelt. Slike dataseriar har versjonsnummer 0. Eventuelle tal 
i merknadskolonna viser til avsnitt 2.3. 

2.2 Tabell over eksisterande og nedlagte 
vassføringsstasjonar 

Stasjonsoversikta i tabell 1 omfattar tradisjonelle vassføringsstasjonar, det vil sei der 
vasstandar blir observert og registrert. Desse vasstandsdata blir omrekna til vassføringar 
ved bruk av ei vassføringskurve/-formel. Kraftverk som reknar ut vassføring ut frå 
produksjon er ikkje tatt med i tabellen, og heller ikkje stasjonar der det ikkje blir registrert 
data dagleg, som tildømes stasjonar nedstrøms dammar som bare registrerer overløp. 

2.3 Merknadar til stasjonsoversikten 
 

1. Vatn er overført ut sidan 1981 mot Kvilldal kraftverk i Suldalsvassdraget (036.Z) 

2. Vatn er overført ut sidan 1980 frå Suldalsvatnet (036.B11) gjennom Hylen 
kraftverk og blir registrert ved målestasjon 36.28. 

3. Vatn er overført inn i feltet sidan 1974 frå Kvanngrøvatn i Storelvi (047.3Z) og 
frå eit lite felt i Bleielvi (048.2Z). 

4. Vatn er overført ut av feltet sidan 1967 frå Steinavatn (048.F1B) og frå 
Dyrskardvatna (048.F3) til Saudavassdraget (037.Z). Overført  areal ca. 9 km2. 

5. Vatn er overført ut sidan 1952 frå Viersla (050.AE4Z) i Veig i Eidfjordvassdraget 
(050.Z) til Nordmannslågen øvst i Numedalslågen (015.Z). Overført areal 15,4 
km2. 

6. I perioden 1942 til 1980 blei det overført vatn frå Tinnhølen (050.F) i 
Eidfjordvassdraget til Numedalslågens felt (015.Z). Overført areal 129 km2. 
Overført vatn blei registrert ved målestasjonen 15.6 Tindhølen. Vatn er overført 
sidan 1980 frå Sysenvatn (050.CB) til Simavassdraget (050.4Z). 

7. Vatn er overført inn i feltet frå Eksingedalsvassdraget (063.Z) og ut av feltet 
gjennom Evanger kraftverk. Vatn er også overført inn i feltet frå eit lite vatn i 
Ortnevikvassdraget (070.2Z) og ut av feltet frå Holskarvatn (064.CBB) til 
Askjelldalsvatn i Eksingedalsvassdraget (063.Z). 

8. Vassføringsserien, versjon 1 for perioden før regulering, er simulert ved hjelp av 
HBV-modellen i følgje NVE-rapport nr. 6, 1977 – ”Utvidelse av avløpsserien for 
Steinslandsvatn ved hjelp av en deterministisk modell” av Marit Lundeteigen 
Fossdal. Overføringar inn/ut. 

9. Vatn er overført ut av feltet sidan 1972 til Viksvassdraget (070.Z). Overført areal 
ca. 17 km2. 

10. Vatn er overført ut gjennom Vangen kraftverk. Driftsvassføringa blir registrert 
sidan 1980 ved målestasjonen 72.37 Vangen kraftverk. 

11. Vatn er overført inn i feltet frå sørlege delar av vassdraget. Vatn er overført ut 
sidan 1988 gjennom Stuvane kraftverk. 

12. Feltet er redusert med ca. 30 km2 08.11.1973 ved at overføringa frå Borgund 
kraftverk blei gjort meir effektiv. Mellom målestasjon og stad for 
vassføringsmålingar kjem det vatn frå eit felt på 6,76 km2 frå Borlosgrovi. 

13. Naturleg nedbørfelt blei redusert til 58,8 km2 27.10.1973 då overføringa til 
Borgundverka blei gjort meir effektiv. 

14. Noko regulert frå 1921. Ytterlegare regulert frå 1945. Utla regulert frå 1962. Vatn 
er overført ut sidan 1986 frå felt i sideelva Steigeelvi (074.B1Z) til Nyset 
kraftverk i Nysetelvi (074.2Z). 

15. Vatn er overført sidan 1979 frå felt i Fardalselvi (074.BZ) i Årdalsvassdraget til 
Skagen (Fortun) kraftverk i Fortunvassdraget (075.Z). Overført areal ca. 37 km2. 

16. Vatn er overført sidan 1961 frå sideelver i øvre del av Utla i Årdalsvassdraget 
(074.Z) til Koldedalsvatnet (074.CF) og Tyinmagasinet i Tya (074.CZ). Overført 
vatn blir registrert ved målestasjonen 74.26 Koldedalen. 

17. Vatn er overført ut sidan 1989 gjennom Jostedal kraftverk. Driftsvassføringa blir 
registrert sidan 1990 ved målestasjonen 76.30. 

18. I følgjebrev frå NVE v/Otnes til Sogn og Fjordane Kraftverk, datert 06.07.1977, 
er data frå denne stasjonen å sjå på som verdilause før juli 1977. Middelflom er 
utrekna frå 1977. 

19. Registrerer overføringa frå det uregulerte feltet Trollebotnen (085.5CC) til 
Storebotnvatnet (085.5E). 

20. Vatn er overført ut sidan 1973 gjennom Svelgen kraftverk. Overført areal 18,5 
km2. 

21. Registrerer overføringa frå ei uregulert elv frå Ålfotbreen (086.6C1B) til Store 
Åskårsvatnet (086.6D). 

22. Vatn er overført frå deler av Hjortedøla (089.C2Z) og Sæterelva (089.C4Z) i 
Hornindalsvatnets felt i Eidselva (089.Z) til Tussevatn i Tusselva (097.3Z). 
Overført areal ca. 19 km2. I same system overførast to felt øvst i Vikelva (097.2Z) 
til Tussevatn. Overført areal ca. 9 km2. Overføringa fann stad i 1966. 

23. Vatn er overført sidan 1979 ut til Åmela kraftverk. (094.1Z). Overført areal er 
4,64 km2. 

24. Gir saman med 94.4 Kolfossen, som observerte tapping frå innsjøen, totalavløp 
frå feltet. 

25. Overføring inn frå Geitvikelva (094.51Z) i heile observasjonsperioden. Overført 
areal er 10,1 km2. 

26. 8,6 km2 er overført inn via 089 Horningdalsvassdraget til Tusselva (097.3Z). 

27. Overføring inn frå 089 Horningdalsvassdraget og 8,6 km2 frå Vikelva (097.2Z) 
samt 2,3 km2 frå Kårdalselva (097.321Z). 

28. Overføring inn frå Hornindalsvassdraget, Vikelva og Kårdalselva. 

29. Vatn er overført frå Vikvatnet (099.B2B1D) til Brusebotn og Tafjord V kraftverk. 
Det naturlege feltet er 49,0 km2, men i praksis har målestasjonen observert 
avløpet frå restfeltet nedstrøms Vikvatnet. Fram til 1995 var arealet til restfeltet 
26,1 km2. Dette året blei nedbørfelt på til saman 2,4 km2 overført frå restfeltet til 
Vikvatnet. Frå og med november 1995 kan Rødøla bli rekna som ein uregulert 
stasjon, med eit feltareal på 23,7 km2. Middelflaum er rekna ut frå perioden 1982-
1994, sidan det er hôl i serien 1995-1996. 

30. Vatn er overført frå Langvatnet (100.E) øvst i Valldøla (100.Z) mot Verma 
kraftverk i Raumavassdraget (103.Z). Overført areal 17,6 km2. Overføringa, som 
fann stad i 1965, er på maksimalt 1,2 m3/s. 

31. Heile feltet overført ut til vassdrag 103.AB 

32. Vatn er overført ut sidan 1962 frå øvre del av Tverrelva (103.BBZ), ei sideelv til 
Ulvåa (103.BZ), mot Verma kraftverk i Verma (103.AZ). Overført areal 19,0 
km2. Maksimal overføring 1 m3/s. 

33. Lesjaskogsvatnet (103.E/002.DM), med eit nedbørfelt på 146,6 km2, har naturleg 
avløp både mot Rauma (103.Z) og mot Gudbrandsdalslågen/Glomma (002.Z). I 
Vassdragsregisteret er feltarealet fordelt slik at 57,2 km2 eller 39 % kan bli rekna 
for å høyre til Raumavassdraget, og 89,4 km2 eller 61 % kan bli rekna for å høyre 
til Glommavassdraget. I perioden 1973-1989 var det vassføringsobservasjonar i 
begge utløp av vatnet samstundes, ved målestasjonane 103.2 Lesjaskogvatn og 
2.346 Lesjaverk. I denne perioden var årsavlaupet fordelt med 67 % til Rauma og 
33 % til Gudbrandsdalslågen/Glomma. Ved ekstrem lågvassføring går alt vatnet 
til Gudbrandsdalslågen/Glomma, medan ved ekstrem flaumvassføring går 80 % 
av vantet til Rauma. Dersom Lesjaskogsvatnet sitt feltareal blir fordelt likt 
årsavlaupet, bør 98,2 km2 høyre til Raumavassdraget og 48,4 km2 høre til 
Glommavassdraget. Alle feltareal som er påverka av dette i Glommavassdraget 
bør reduserast med 41 km2 som ein konsekvens av dette, medan alle feltareal i 
Raumavassdraget som er påverka av dette bør aukas med 41 km2. 

34. Vatn er overført frå Ettare Bøvervatnet (103.C2C) mot Aursjømagasinet i Eira 
(104.Z). Overført areal ca. 9 km2. Overføringen fann stad i 1998. 

35. Vatn er overført ut frå Mongevatn (103.A2B) og Rangåvatnet (103.A4B) 
gjennom Grytten kraftverk. Overført areal ca. 26 km2. Overføringen fann stad i  
1975 og 1977. 

36. Vatn er overført ut sidan 1953 frå Aursjøen (104.D), Stordalselva (104.C8Z) og i 
ei rekke mindre sideelver øvst i Eira til Osbuvatn i Litledalselva (109.5Z). 
Overført areal ca. 670 km2. 

37. Vatn er overført ut sidan 1975 frå deler av Mardøla (104.B3Z) og Bruåa 
(104.C1Z) øvst i Eira mot Grytten kraftverk i Rauma (103.Z). Overført areal ca. 
107 km2. 

38. Nokre år har både månadsverdiar og døgnverdiar (månadsverdiar på 
vinterhalvåret). Månadsverdiane er fylt inn der det var hôl i målingane. 

39. Registrerer overføringa frå Bruåa (104.C1B) til Mardøla (104.B3Z). 

40. Svoni, den øvste delen av Grøna (002.DJAZ), som er ei sideelv til Jora (002.DJZ) 
i Gudbrandsdalslågen kan ha litt av avlaupet sitt også mot Svåni (109.J) i Driva 
på grunn av lågt vasskilje. 

41. I ein sidebekk øvst i feltet ligg eit lite reguleringsmagasin, Einøvlingsvatn. Det 
kan i praksis bli sett på som ein uregulert innsjø. 

42. Vatn er overført ut sidan 1973 frå felt øvst i Toåa (111.Z) til Driva (109.Z) 
gjennom Driva kraftverk. Overført areal ca. 41 km2. 

43. Vatn er overført ut sidan 1973 frå Gjevilvatnet i Festa (109.DZ) og 
Ångårdsvatnet i Vindøla (109.CZ) gjennom Driva kraftverk. Overført areal ca. 
319 km2. 

44. Vann overføres inn sidan 1968 frå felt i øvste del av Vinddølelva (112.AZ) til 
Gråsjømagasinet (112.BC). Overført areal ca. 74 km2. 

45. Vatn er overført ut sidan 1967 gjennom Søa kraftverk. 

3 Stasjonar i små felt 
I mange samanhengar er det av interesse å ha oversikt over stasjonar med data frå små 
felt. I tabell 2 er derfor samla alle stasjonar i den aktuelle landsdelen som har nedbørfelt 
mindre enn 20 km2. Tabell 2 er elles lik tabell 1. For merknadar markert med tal blir det  
vist til avsnitt 2.3. 

4 Stasjonar med lange dataseriar 
Tabell 3 gir ei oversikt over stasjonar som har lange dataseriar, minst 50 år. I nokre 
tilfelle er det seriar som er sett saman av data frå to eller tre stasjonar og har 
versjonsnummer 0. Tabellen har same kolonnar som tabellane 1 og 2, men manglar 
flaumstatistikk. For merknadar markert med tal blir det vist til avsnitt 2.3. 

